
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՆՈՅԵՄԲԵՐԻ 27-Ի N 1712-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐԻ, ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	ՆԱԽԱՐԱՐՈՒԹՅՈՒՆՆԵՐ

	1․ Արտաքին գործերի նախարարություն
	09/03/2026թ․

	
	№ 1111/11621-26

	Հայտնում ենք, որ «Հայաստանի Հանրապետության կառավարության 2025 թվականի նոյեմբերի 27-ի N 1712-Լ որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ ՀՀ արտաքին գործերի նախարարությունը դիտողություններ և առաջարկություններ չունի:
	Ընդունվել է ի գիտություն։


	2․ Ներքին գործերի նախարարություն
	11/03/2026թ․

	
	№ 43/6/65585-26

	Ի կատարումն ՀՀ փոխվարչապետի՝ 2026 թվականի մարտի 5-ի թիվ 03.1/03.65/6882-2026 հանձնարարականի՝ ՀՀ ներքին գործերի նախարարությունում քննարկվել է Հայաստանի Հանրապետության կառավարության 2025 թվականի նոյեմբերի 27-ի N 1712-Լ որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։
	Ընդունվել է ի գիտություն։


	3․ Պաշտպանության նախարարություն
	09/03/2026թ․

	
	№ ՊՆ/510-ԳՔ/2954-2026

	ՀՀ փոխվարչապետի հանձնարարականի և 2026 թվականի մարտի 5-ի Ձեր N /03․65/6882-2026 գրության առնչությամբ հայտնում եմ, որ «Հայաստանի Հանրապետության կառավարության 2025 թվականի նոյեմբերի 27-ի N 1712-Լ որոշման մեջ լրացումներ և փոփոխություններ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չունենք։
	Ընդունվել է ի գիտություն։


	4․ Աշխատանքի և սոցիալական հարցերի նախարարություն
	11/03/2026թ․

	
	ԱԹ/ՍՀ-2-1/8784-2026

	Հայտնում եմ Ձեզ, որ «Հայաստանի Հանրապետության կառավարության 2025 թվականի նոյեմբերի 27-ի N 1712-Լ որոշման մեջ լրացումներ և փոփոխություններ կատարելու մասին» Կառավարության որոշման նախագծի վերաբերյալ ՀՀ աշխատանքի և սոցիալական հարցերի նախարարությունն առաջարկություններ չունի։
	Ընդունվել է ի գիտություն։


	5․ Առողջապահության նախարարություն
	09/03/2026թ․։

	
	№ ԱԱ/06/7533-2026

	Հայտնում եմ, որ Առողջապահության նախարարությունը «Հայաստանի Հանրապետության կառավարության 2025 թվականի նոյեմբերի 27-ի N 1712-Լ որոշման մեջ լրացումներ և փոփոխություններ կատարելու մասին» Կառավարության որոշման նախագծի վերաբերյալ դիտողություն և առաջարկություն չունի: 
	Ընդունվել է ի գիտություն։


	6․ Արդարադատության նախարարություն
	13/03/2026թ․։

	
	N /10.1.3/12817-2026

	Նախագծով նախատեսվող իրավական ակտի վավերապայմանների հերթական համարի մասում նշված «X» տառն առաջարկվում է հանել։
	Ընդունվել է։
Առաջարկվող փոփոխությունն իրականացվել է։

	Նախագծի 1-ին կետում «որոշման» բառից հետո առաջարկվում է լրացնել «(այսուհետ՝ Որոշում)» բառերը։
	Ընդունվել է։
Առաջարկվող փոփոխությունն իրականացվել է։

	Նախագծի 1-ին կետի 1-ին ենթակետի «բ» պարբերությամբ նախատեսվում է Հայաստանի Հանրապետության կառավարության 2025 թվականի նոյեմբերի 27-ի N 1712-Լ որոշումը (այսուհետ՝ Որոշում) լրացնել նոր 5․1-ին կետով, որի համաձայն՝
«5.1.Ներկայացված առաջնահերթությունները քննարկվում և համաձայնեցվում են փոխվարչապետերի հետ և ներկայացվում են Վարչապետին։ Ընդ որում՝ Կառավարման մարմինների համար սահմանված առաջնահերթություններից և դրանց կատարման առանձնահատկություններից ելնելով, այդ թվում՝ տարբեր մարմինների կողմից ներկայացված առաջնահերթությունների իրականացման բարդության համադրելիությունն ապահովելու նպատակով՝ քննարկումների արդյունքում փոխվարչապետերի կողմից առաջնահերթ առանձին ուղղությունների համար կարող են սահմանվել 0․7-1․2 միջակայքում հավելող կամ դիսկոնտավորող գործակիցներ։»։
Հարկ է նկատել, որ նշված իրավակարգավորման մեջ փոխվարչապետերի կողմից առաջնահերթ առանձին ուղղությունների համար սահմանվող հավելող կամ դիսկոնտավորող գործակիցների 0․7-1․2 միջակայքը չի ապահովում համաչափության տրամաբանությունը: Մասնավորապես, նվազեցման սահմանաչափը կազմում է 30%, մինչդեռ ավելացման հնարավորությունը սահմանափակված է ընդամենը 20%-ով։ Ելնելով գործակիցների համաչափության տրամաբանության պահպանման սկզբունքից՝ առաջարկում ենք միջակայքը սահմանել հավասարաչափ՝ կամ 0.8-1.2, կամ 0.7-1.3 տիրույթում։
	Ընդունվել է։
Նախագծի 1-ին կետի 1-ին ենթակետի «բ» պարբերությունը խմբագրվել է՝ միջակայքը սահմանելով 0․8-1․2։


	Նախագծի 2-րդ կետով նախատեսվում է, որ իրավական ակտն ուժի մեջ է մտնում պաշտոնական հրապարակմանը հաջորդող օրվանից։ Այս առումով, հարկ է նկատել, որ Նախագծով ներկայացված իրավական ակտի բնույթը նախատեսված է լոկալ (ներքին), իսկ «Նորմատիվ իրավական ակտերի մասին» օրենքի (այսուհետ՝ Օրենք) 23-րդ հոդվածի 7-րդ մասի համաձայն՝ ներքին իրավական ակտն ուժի մեջ է մտնում հրապարակմանը հաջորդող օրվանից, եթե դրանով ավելի ուշ ժամկետ սահմանված չէ, կամ համապատասխան անձանց պատշաճ կարգով իրազեկելու օրվան հաջորդող օրվանից: Հաշվի առնելով վերոգրյալը՝ առաջարկվում է վերանայել Նախագծի 2-րդ կետով նախատեսված կարագավորումը, մասնավորապես՝ հանել «պաշտոնական» բառը։
	Ընդունվել է։
Առաջարկվող փոփոխությունն իրականացվել է։

	Նախագծով կատարվող փոփոխությունների համատեքստում առաջարկվում է նաև անդրադառնալ գործող Որոշման կարգավորումներին, որոնք գործնականում որոշ խնդիրների են հանգեցրել, մասնավորապես՝ Որոշմամբ հաստատված պիլոտային կարգի 2-րդ կետում «ինչպես նաև վերոնշյալ մարմինների կենտրոնական ապարատի կառուցվածքային ստորաբաժանումների» բառերն առաջարկվում է փոխարինել «ինչպես նաև վերոնշյալ մարմինների կենտրոնական ապարատի կառուցվածքային, առանձնացված ստորաբաժանումների և ենթակա իրավաբանական անձանց» բառերով՝ ապահովելով հստակություն նաև առանձնացված ստորաբաժանումների և իրավաբանական անձանց մասով։ 
	Ընդունվել է մասնակի։
Նախագծով առաջարկվում է խմբագրել պիլոտային կարգի 16-րդ կետը՝ նախատեսելով, որ մարմնի համար հաշվարկված խրախուսման ֆոնդից պարգևատրման մինչև 20 տոկոսը կարող է բաշխվել սույն կարգի իմաստով ղեկավար պաշտոն չզբաղեցնող անձնակազմի, իսկ մինչև 5 տոկոսը՝ տվյալ մարմնի ենթակա իրավաբանական անձանց անձնակազմերի միջև։

	7․ Բարձր տեխնոլոգիական արդյունաբերության նախարարություն
	11/03/2026թ․

	
	N 01/15/1719-2026

	Ի կատարումն Փոխվարչապետի 2026 թվականի մարտի 5-ի թիվ /03.65/6882-2026 հանձնարարականի, ուսումնասիրելով «Հայաստանի Հանրապետության կառավարության 2025 թվականի նոյեմբերի 27-ի N 1712-Լ որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագիծը՝ տեղեկացնում եմ, որ Հայաստանի Հանրապետության բարձր տեխնոլոգիական արդյունաբերության նախարարությունն իր իրավասությունների շրջանակներում առաջարկություններ և դիտողություններ չունի։ 
	Ընդունվել է ի գիտություն։

	8․ Էկոնոմիկայի նախարարություն
	13/03/2026թ․

	
	N 01/5946-2026

	Կարգի 14-րդ կետում առաջարկում ենք հստակեցնել, որ կառավարման մարմինները հաշվետու ժամանակահատվածի վերջին օրվա դրությամբ փաստացի զբաղեցված ղեկավար պաշտոնների վերաբերյալ տվյալները Ֆինանսների նախարարություն ներկայացնում են հաշվետու ժամանակահատվածի ավարտից հետո սահմանված հստակ ժամկետում (օրինակ՝ ոչ ուշ, քան 10 աշխատանքային օրվա ընթացքում)։
	Չի ընդունվել։
Գործող կարգավորումների կիրառման շրջանակներում փոփոխության անհրաժեշտությունը պայմանավորող գործնական խնդիրներ չեն արձանագրվել։ 

	Կարգի 17-րդ կետի վերաբերյալ առաջարկում ենք կատարել հետևյալ հստակեցումները՝
ա) սահմանել, որ կրթության կամ գիտական գործունեության նպատակով նախատեսված ծախսերը կարող են իրականացվել ինչպես պարգևատրման վճարման համար հիմք հանդիսացող կիսամյակին հաջորդող կիսամյակում, այնպես էլ սկսվել տվյալ ժամանակահատվածում և շարունակվել հետագա ժամանակահատվածներում՝ համապատասխան փաստաթղթերով հիմնավորվելու պայմանով,
բ) սահմանել, որ կրթական կամ գիտական գործունեության մեկնարկը հաստատող փաստաթղթերը կարող են հիմք հանդիսանալ համապատասխան ծախսերի ճանաչման համար՝ անկախ տվյալ կրթական ծրագրի ավարտի ժամկետից,
գ) սահմանել կրթության կամ գիտական գործունեության նպատակով կատարված ծախսերի թույլատրելի տեսակների օրինակելի ցանկ կամ դրանց համապատասխանությունը գնահատելու հստակ չափանիշներ,
դ) հստակեցնել կրթության կամ գիտական գործունեության նպատակով կատարված ծախսերը հաստատող փաստաթղթերի ներկայացման ժամկետը, ինչպես նաև այն պահը, որից սկսած փաստաթղթերի բացակայությունը համարվում է հիմք հաջորդող ժամանակահատվածի խրախուսման ֆոնդից նվազեցում կիրառելու համար,
ե) սահմանել, որ եթե կրթության կամ գիտական գործունեության նպատակով նախատեսված ծախսերը կատարվել են մասնակիորեն, ապա խրախուսման ֆոնդից նվազեցումը կիրառվում է միայն փաստացի չհիմնավորված մասի նկատմամբ,
զ) սահմանել, որ թույլատրելի է նույն անձի տարբեր հաշվետու ժամանակահատվածների համար նախատեսված կրթական կամ գիտական ծախսերի համակցումը մեկ հաշվետու ժամանակահատվածում,
է) սահմանել, որ կրթության կամ գիտական գործունեությունը օբյեկտիվ պատճառներով ընդհատվելու կամ դադարեցվելու դեպքում կարող է կիրառվել բացառության մեխանիզմ՝ համապատասխան հիմնավորում ներկայացնելու դեպքում,
ը) հստակեցնել, որ «կրթության ծախս» հասկացությունը ներառում է կրթական ծրագրերով ուսուցումը, մասնագիտական վերապատրաստումը, որակավորման բարձրացումը, ինչպես նաև գիտական հրապարակումների պատրաստման և հրապարակման հետ կապված ծախսերը,
թ) հստակեցնել, որ պարգևավճարի 10 տոկոսի (կամ առավելագույնը՝ 250 հազար դրամի) հաշվարկը կատարվում է պարգևատրման հաշվարկված գումարի նկատմամբ։
	Ընդունվել է մասնակի։
Նախագծով սահմանվել է, որ այն դեպքերում, երբ կրթության նպատակով ծախսերը գերազանցում են խրախուսանքի արժանացած անձին հարկումից հետո տրված պարգեւավճարի 10 տոկոսը, իսկ վերջինիս մեծությունը 250 հազար դրամը գերազանցելու դեպքում՝ 250 հազար դրամը, ապա ավել կատարված ծախսերը ենթակա են նվազեցման հաջորդող կիսամյակի համար տվյալ անձի կրթության նպատակով նախատեսված ծախսերից։
Միևնույն ժամանակ, հարկ է նկատել, որ Որոշմամբ սահմանված են կրթության նպատակով ծախսերի վերաբերյալ ընդհանուր կարգավորումները, մինչդեռ անհատական դեպքերում ներկայացվող փաստաթղթերի հիմնավորվածության և այլ վերաբերելի հանգամանքների գնահատումը վերապահված է տվյալ կառավարման մարմնին, իսկ պարգևավճարի տրամադրման հարցերը ենթակա են կարգավորման խրախուսման անհատական իրավական ակտերով։

	Նախագծի 1-ին կետի 1-ին ենթակետի «զ» պարբերությունում առաջարկում ենք «և/կամ» շաղկապը փոխարինել «կամ» շաղկապով, ինչպես նաև «բարձրացման» բառից հետո հանել ստորակետը՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածով սահմանված նորմատիվ ակտերի լեզվաբանական և կառուցվածքային պահանջները։ Միաժամանակ նպատակահարմար ենք համարում կարգի 17-րդ կետը լրամշակել այնպես, որ վերապատրաստումը և նախատեսված այլ գործունեությունն ուղղված լինի աշխատողի որակավորման և մասնագիտական որակների բարձրացմանը։
	Չի ընդունվել։
Տվյալ պարբերությամբ սահմանվում են Կրթության նպատակով ծախսերի հնարավոր ուղղությունները, որոնցից յուրաքանչյուրին առանձին, ինչպես նաև մյուս ուղղությունների հետ համատեղ կարող է ուղղվել խրախուսանքի արժանացած անձին տրված պարգևավճարի (հարկումից հետո) 10%-ը։

	Առաջարկում ենք վերանայել առաջնահերթությունների կշիռների համար նախատեսվող 20–40 տոկոս միջակայքը, քանի որ այն կարող է ստեղծել մեթոդաբանական սահմանափակումներ տարբեր կառավարման մարմինների համար՝ կախված սահմանվող առաջնահերթությունների թվից։
	Ընդունվել է։ 
Նախագծով սահմանվել է, որ առաջնահերթություններին տրված կշիռների հանրագումարը պետք է հավասար լինի 100%-ի՝ առանց առաջնահերթ առանձին ուղղությունների համար տոկոսային միջակայք սահմանելու։

	Նոր առաջարկվող 5.1 կետով նախատեսվող 0.7–1.2 միջակայքով հավելող կամ դիսկոնտավորող գործակցի կիրառման դեպքում նպատակահարմար ենք համարում հստակեցնել դրա կիրառման չափանիշները և հաշվարկման մեխանիզմը՝ նվազեցնելու գնահատման սուբյեկտիվության և մարմինների միջև անհավասար կիրառման ռիսկերը։
	Չի ընդունվել։
Նախագծով սահմանվում է, որ հավելող կամ դիսկոնտավորող գործակիցները կարող են կիրառվել Կառավարման մարմինների համար սահմանված առաջնահերթություններից և դրանց կատարման առանձնահատկություններից ելնելով, այդ թվում՝ տարբեր  մարմինների կողմից ներկայացված առաջնահերթությունների իրականացման բարդության համադրելիությունն ապահովելու նպատակով։

	Կարգի 9-րդ կետում թվաբանական միջինից կշռված միջինի անցման դեպքում առաջարկում ենք կարգում հստակ ներկայացնել համապատասխան հաշվարկի ամբողջական բանաձևը ։
	Ընդունվել է։ 
Նախագծի 1-ին կետի 1-ին ենթակետի «դ» պարբերությամբ նախատեսվել է Որոշման հավելված 1-ի 10-րդ կետը լրացնել  կշիռների սահմանման դեպքում հաշվարկի տրամաբանությունը պարզաբանող նախադասությամբ։

	Նախագծով առաջարկվող «պարգևատրման պարբերականություն» հասկացության ներդրման դեպքում նպատակահարմար ենք համարում հստակ սահմանել դրա կոնկրետ ձևը (օրինակ՝ կիսամյակային, եռամսյակային կամ այլ)՝ հաշվի առնելով, որ գործող կարգով պարգևատրումը կապված է կիսամյակային գնահատման հետ։
	Չի ընդունվել։
Նախագծով առաջարկվում է պարգևատրման պարբերականությունը սահմանվել կառավարման մարմիններին գումար հատկացնելու վերաբերյալ Կառավարության որոշումներով, ուստի առաջարկվող թվարկումը սույն նախագծում նպատակահարմար չէ։

	Կարգի 16-րդ կետից «պարգևատրումն իրականացվում է միանվագ վճարման եղանակով» դրույթի հանման դեպքում նպատակահարմար ենք համարում կարգում հստակ սահմանել պարգևատրման վճարման ձևը, ժամկետները և/կամ կարգը՝ խուսափելու համար դրա կիրառման ընթացքում հնարավոր անորոշություններից։
	Չի ընդունվել։
Նախագծով առաջարկվում է պարգևատրման պարբերականությունը սահմանվել կառավարման մարմիններին գումար հատկացնելու վերաբերյալ Կառավարության որոշումներով։

	9․ Կրթության, գիտության, մշակույթի և սպորտի նախարարություն
	09․03․2026թ․

	
	N 01/21/7529-2026 (1-ին գրություն)

	
	11․03․2026թ․

	
	N 01/21/7906-2026 (ի լրումն ներկայացված գրություն)

	Նախագծի 1-ին կետի 1-ին ենթակետի ա) պարբերության առնչությամբ՝
«Նորմատիվ իրավական ակտերի մասին» ՀՀ օրենքի 16-րդ հոդվածը սահմանում է իրավական ակտում շաղկապների և բառերի կիրառումը: Մասնավորապես, օրենքի 16-րդ հոդվածի 2-րդ մասը սահմանում է, որ «Եթե նորմատիվ իրավական ակտում թվարկված բոլոր պայմանների առկայությունը պարտադիր է, ապա չի կարող կիրառվել «կամ» շաղկապը»: Նախագծի 1-ին կետի 1-ին ենթակետի ա) պարբերությամբ առաջարկվող կարգավորումը ենթադրում է, որ յուրաքանչյուր ուղղության կշիռը պետք է սահմանված լինի 20-40% միջակայքում: Ուստի, հաշվի առնելով վերոնշյալը՝ առաջարկվում է «կամ» շաղկապը փոխարինել «և» շաղկապով;
	Ընդունվել է ի գիտություն։
Փոփոխության անհրաժեշտությունը բացակայում է, քանի որ Նախագծով սահմանվել է, որ առաջնահերթություններին տրված կշիռների հանրագումարը պետք է հավասար լինի 100%-ի՝ առանց առաջնահերթ առանձին ուղղությունների համար տոկոսային միջակայք սահմանելու։

	Նախագծի 1-ին կետի 1-ին ենթակետի դ) պարբերությունում «կետում» բառը փոխարինել «կետը» բառով:
	Ընդունվել է։
Առաջարկվող փոփոխությունն իրականացվել է։

	Հաշվի առնելով այն, որ որոշ դեպքերում առաջնահերթությունների իրականացման գործընթացներում ներառված են կառավարման մարմնի ենթակայությամբ գործող իրավաբանական անձինք (օրինակ, կրթության, գիտության, մշակույթի, սպորտի և լեզվի ոլորտների թվայնացման գործընթացում ակտիվ ներգրավվածություն ունի Նախարարության ենթակայությամբ գործող «Կրթական տեխնոլոգիաների ազգային կենտրոն» ՊՈԱԿ-ը), և այդ կազմակերպությունների գործունեությունը կարող է ուղիղ ազդեցություն ունենալ կառավարման մարմնի կատարողականի գնահատման արդյունքային ցուցանիշների ապահովման ուղղությամբ՝ առաջարկում ենք ՀՀ կառավարության 2025 թվականի նոյեմբերի 27-ի N 1712-Լ որոշմամբ հաստատված պետական կառավարման համակարգի առանձին մարմինների կատարողականի գնահատման և դրա հիման վրա խրախուսման պիլոտային կարգի (այսուհետ՝ Կարգ) 2-րդ կետը «հավելավճարների համակարգեր:» բառերից հետո լրացնել «Առանձին դեպքերում ղեկավար պաշտոն զբաղեցնողներ կարող են համարվել նաև կառավարման մարմնի ենթակայությամբ գործող իրավաբանական անձանց ղեկավարները՝ սույն Կարգի 12-րդ կետով նախատեսված որոշումներով նախատեսված լինելու դեպքում։» նախադասությամբ;
	Ընդունվել է մասնակի։
Նախագծով առաջարկվում է խմբագրել պիլոտային կարգի 16-րդ կետը՝ նախատեսելով, որ մարմնի համար հաշվարկված խրախուսման ֆոնդից պարգևատրման մինչև 20 տոկոսը կարող է բաշխվել սույն կարգի իմաստով ղեկավար պաշտոն չզբաղեցնող անձնակազմի, իսկ մինչև 5 տոկոսը՝ տվյալ մարմնի ենթակա իրավաբանական անձանց անձնակազմերի միջև։

	Նախագծով նախատեսվում է կառավարման մարմիններին գումար հատկացնելու վերաբերյալ ՀՀ կառավարության որոշումներով սահմանել նաև պարգևատրման պարբերականություն (Կարգի 12-րդ կետ)։ Տարբեր ընկալումներից զերծ մնալու նպատակով առաջարկում ենք Կարգով հստակեցնել պարգևատրման վճարման ժամանակաշրջանում կադրային փոփոխության (նաև՝ աշխատանքից դուրս գալու կամ պետական կառավարման այլ մարմին աշխատանքի անցնելու) դեպքում վճարման առանձնահատկությունները (օրինակ, պարգևատրման տվյալ ժամանակաշրջանում տվյալ անձին վերջնահաշվարկ իրականացնելիս վճարվելու՞ է պարգևավճարի դեռևս չվճարված մասը, թե՞ ոչ);
	Չի ընդունվել։
Առաջարկները դուրս են սույն որոշման կարգավորման շրջանակից։Մասնավորապես՝ Որոշմամբ սահմանված են կրթության նպատակով ծախսերի վերաբերյալ ընդհանուր կարգավորումները, մինչդեռ անհատական դեպքերին  վերաբերելի հանգամանքների գնահատումը վերապահված է տվյալ կառավարման մարմնին։

	Հստակեցման կարիք ունի նաև Կարգի 17-րդ կետով սահմանված իրավակարգավորումները, մասնավորապես, խրախուսանքի արժանացած անձին տրված պարգևավճարի 10 տոկոսը վերաբերում է հաշվարկային աշխատավարձին, թե՞ առձեռն վճարվածին։ Միաժամանակ առաջարկում ենք Կարգի այդ կետը «հաջորդող կիսամյակի ընթացքում» բառերից հետո լրացնել «տվյալ անձի կողմից իր» բառերով, քանի որ խոսքը գնում է տվյալ պաշտոնատար անձի, այլ ոչ թե այլ անձանց (օրինակ՝ ընտանիքի անդամների) կրթության նպատակով իրականացվող ծախսերին։
	Ընդունվել է։
Նախագծով հստակեցվել է, որ պարգևավճարի 10 տոկոսի հաշվարկը կատարվում է հարկումից հետո աշխատակցին տրամադրված գումարի նկատմամբ և ենթակա է օգտագործման տվյալ անձի կողմից իր կրթության նպատակով ծախսերի իրականացման համար։ 

	10․ Շրջակա միջավայրի նախարարություն
	11/03/2026թ․

	
	№1/06.1.1/2049-2026

	Նախագծի 1-ին կետի 1-ին ենթակետի «գ» կետում «կշռված թվաբանական միջինից» բառերից հետո լրացնել «կամ թվաբանական միջինից» բառերը՝ հաշվի առնելով, որ Նախագծի 1-ին կետի 1-ին ենթակետի «ա» կետով նախատեսվում է իրականացվող աշխատանքների համար կշիռների կիրառման հայեցողական մոտեցում, ինչի արդյունքում կշիռներ չսահմանելու դեպքում հնարավոր չի լինի կշռված թվաբանական միջինի կիրառումը։ 
	Ընդունվել է։ 
Նախագծի 1-ին կետի 1-ին ենթակետի «գ» պարբերությունը համապատասխանաբար խմբագրվել է։

	Նախագծի հավելված №1-ով հաստատված «Պետական կառավարման համակարգի առանձին մարմինների կատարողականի գնահատման և դրա հիման վրա խրախուսման պիլոտային կարգի» 17-րդ կետը «հաջորդող կիսամյակի ընթացքում կրթության» բառերից հետո լրացնել «, այդ թվում՝ հեռավար կրթության, վերապատրաստումների և/կամ մասնագիտական որակավորման բարձրացման, գիտակրթական գրականության և նյութերի ձեռքբերման, առողջ ապրելակերպ վարելու նպատակով պարբերական մարզումների հաճախման կամ մարզագույքի ձեռքբերմանն ուղղված » բառերով:
	Ընդունվել է մասնակի։
Նախագծով առաջարկվում է սահմանել, որ կրթության նպատակով նախատեսված ծախսերի առավելագույնը 20,000 դրամը կարող է ուղղվել գրքերի և գիտակրթական նյութերի ձեռքբերմանը։

	Առաջարկում եմ նաև Նախագծի հավելված №1-ի 17-րդ կետի պահանջով խրախուսման արժանացած աշխատակցի համար կրթական ծրագրերի կամ մասնագիտական որակավորման բարձրացման նպատակով այլ անձանց կամ կազմակերպությունների կողմից կատարված ծախսերը ևս դիտարկել՝ հավաստող փաստաթղթերի առկայության դեպքում։
	Չի ընդունվել։
Պիլոտային կարգով նախատեսվում է խրախուսանքի արժանացած անձին տրված պարգևավճարի 10%-ը ուղղել Կրթության նպատակով ծախսերի իրականացմանը։

	11․ Տարածքային կառավարման և ենթակառուցվածքների նախարարություն
	05/03/2026թ․

	
	ԴԽ/15․2/8891-2026

	Առաջարկում ենք հստակեցնել «Հայաստանի Հանրապետության կառավարության 2025 թվականի նոյեմբերի 27-ի N 1712-Լ որոշման մեջ լրացումներ և փոփոխություններ կատարելու մասին» Կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետի ա․ և բ․ պարբերությունների կառուցվածքային հաջորդականությունը, քանի որ նախագծում նախ սահմանվում է առաջնահերթ ուղղությունների կշիռների սահմանման հնարավորությունը, իսկ դրանից հետո միայն նշվում է առաջնահերթությունների քննարկման և համաձայնեցման ընթացակարգը։ Նպատակահարմար է նախ սահմանել առաջնահերթությունների ներկայացման և համաձայնեցման գործընթացը, այնուհետև՝ դրանց համար կշիռների կամ գործակիցների սահմանման հնարավորությունը՝ ապահովելով դրույթների տրամաբանական հաջորդականությունը։
	Չի ընդունվել։
2025 թվականի նոյեմբերի 27-ի N 1712-Լ որոշմամբ նախ և առաջ սահմանվում է Կառավարման մարմինների ղեկավարների կողմից յուրաքանչյուր հաշվետու ժամանակահատվածի համար առաջնահերթություններ և դրանց կատարողականի գնահատման արդյունքային ցուցանիշներ, ինչպես նաև, ըստ նպատակահարմարության, առանձին ուղղությունների համար կշիռներ առաջարկելու անհրաժեշտությունը, ինչից հետո միայն ներկայացված առաջնահերթությունները  քննարկվում և համաձայնեցվում են փոխվարչապետերի հետ և ներկայացվում են Վարչապետին։ Ընդ որում՝ հենց այս փուլում, անկախ մարմինների կողմից կշիռներ սահմանած լինելու հանգամանքից, Կառավարման մարմինների համար սահմանված առաջնահերթություններից և դրանց կատարման առանձնահատկություններից ելնելով փոխվարչապետերի կողմից առաջնահերթ առանձին ուղղությունների համար կարող են սահմանվել 0․8-1․2 միջակայքում հավելող կամ դիսկոնտավորող գործակիցներ։

	Նախագծի 1-ին կետի 1-ին ենթակետի բ․ պարբերությամբ առաջարկվող լրացման (5.1 լրացում) մեջ` փոխվարչապետերի կողմից առաջնահերթ առանձին ուղղությունների համար սահմանվող հավելող կամ դիսկոնտավորող գործակիցների 0․7-1․2 միջակայքը ստեղծում է մաթեմատիկական անհամապատասխանություն։ Նվազեցման սահմանաչափը կազմում է 30% (0.7), մինչդեռ ավելացման հնարավորությունը սահմանափակված է ընդամենը 20%-ով (1.2): Ելնելով գործակիցների համաչափության տրամաբանության պահպանման սկզբունքից՝ առաջարկում ենք միջակայքը սահմանել սիմետրիկ (հավասարաչափ)՝ կամ 0.8-1.2, կամ 0.7-1.3 տիրույթում։
Միաժամանակ նախատեսված 0.7–1.2 միջակայքի հավելող կամ դիսկոնտավորող գործակիցների կիրառման չափորոշիչները հստակեցնել, մասնավորապես՝ սահմանելով այն դեպքերը կամ սկզբունքները, որոնց հիման վրա փոխվարչապետերի կողմից կարող են կիրառվել համապատասխան գործակիցները՝ ապահովելով գնահատման գործընթացի թափանցիկությունն ու կանխատեսելիությունը։
	Ընդունվել է մասնակի։ 
Նախագծի 1-ին կետի 1-ին ենթակետի «բ» պարբերությունը խմբագրվել է՝ միջակայքը սահմանելով 0․8-1․2։
Միևնույն ժամանակ, Նախագծով արդեն իսկ սահմանվում է, որ հավելող կամ դիսկոնտավորող գործակիցները կարող են կիրառվել Կառավարման մարմինների համար սահմանված առաջնահերթություններից և դրանց կատարման առանձնահատկություններից ելնելով, այդ թվում՝ տարբեր  մարմինների կողմից ներկայացված առաջնահերթությունների իրականացման բարդության համադրելիությունն ապահովելու նպատակով։

	Նախագծի 1-ին կետի 1-ին ենթակետի գ․ պարբերությունում առաջարկում ենք «կշռված թվաբանական միջին» հասկացության կիրառման դեպքում կարգում սահմանել նաև դրա հաշվարկման մեխանիզմը կամ բանաձևը, քանի որ հակառակ դեպքում գնահատման գործընթացում կարող են առաջանալ տարբեր մեկնաբանություններ։
	Ընդունվել է։ 
Նախագծի 1-ին կետի 1-ին ենթակետի «դ» պարբերությամբ նախատեսվել է Որոշման հավելված 1-ի 10-րդ կետը լրացնել  կշիռների սահմանման դեպքում հաշվարկի տրամաբանությունը պարզաբանող նախադասությամբ։

	Նախագծի 1-ին կետի 1-ին ենթակետի դ․ պարբերությունում «պարգևատրման պարբերականությունը» բառերի ավելացման պարագայում հստակեցնել նաև դրա սահմանման կարգը, մասնավորապես՝ նշել, որ պարգևատրման պարբերականությունը սահմանվում է Կառավարության համապատասխան որոշմամբ՝ յուրաքանչյուր հաշվետու ժամանակահատվածի համար։
	Չի ընդունվել։
Նախագծով առաջարկվում է պարգևատրման պարբերականությունը սահմանել կառավարման մարմիններին գումար հատկացնելու վերաբերյալ Կառավարության որոշումներով։

	Նախագծի 1-ին կետի 1-ին ենթակետի ե․ պարբերության՝ 16-րդ կետից պարգևատրման միանվագ վճարման վերաբերյալ դրույթի հանման պարագայում հստակեցնել պարգևատրման իրականացման ձևաչափը, որպեսզի կարգավորումը մնա ամբողջական և չառաջանա իրավական անորոշություն։
	Չի ընդունվել։
Նախագծով առաջարկվում է պարգևատրման պարբերականությունը սահմանել կառավարման մարմիններին գումար հատկացնելու վերաբերյալ Կառավարության որոշումներով ։

	Նախագծի 1-ին կետի 1-ին ենթակետի զ․ պարբերության՝ 17-րդ կետում կատարվող լրացումը խմբագրական առումով առաջարկում ենք հստակեցնել, օրինակ՝ «կրթության» բառից հետո նշված ձևակերպումը ներկայացնել որպես
«կրթական ծրագրերի, այդ թվում՝ հեռավար կրթության, վերապատրաստումների և մասնագիտական որակավորման բարձրացման ծրագրերի մասնակցություն»՝ ապահովելով ավելի հստակ և համակարգային ձևակերպում։
	Չի ընդունվել։
Առաջարկվող ձևակերպումը ենթադրում է մասնագիտական որակավորման բարձրացմանն ուղղված ծախսերի նեղ շրջանակ՝ դուրս թողնելով կրթական հնարավոր այլ ծախսային ուղղությունները (օրինակ՝ միջազգային հավաստագրումներ և այլն)։

	Առաջարկում ենք Նախագծի 1-ին կետի 1-ին ենթակետը լրացնել նոր «է» պարբերությամբ՝ հետևյալ բովանդակությամբ.
«է․  լրացնել հետևյալ բովանդակությամբ նոր՝ 18-րդ կետով.
«18. Այն դեպքում, երբ պաշտոնատար անձը հաշվետու ամբողջ ժամանակահատվածում օրենքով սահմանված կարգով հանդիսացել է իր զբաղեցրած պաշտոնից առավել բարձր դասակարգված ղեկավար պաշտոնի պարտականությունները կատարող, ապա սույն կարգով նախատեսված խրախուսման (պարգևատրման) գումարը հաշվարկվում է այն հիմնական աշխատավարձի նկատմամբ, որը նա կստանար տվյալ (փոխարինվող) պաշտոնում նշանակվելու դեպքում՝ հաշվի առնելով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով սահմանված ստաժի և բնականոն աճի համապատասխան գործակիցը։»։
	Չի ընդունվել։
Ներկայացված հարցը ենթակա է կարգավորման կառավարման մարմիններին գումար հատկացնելու վերաբերյալ Կառավարության որոշումներով։

	Առաջնորդվելով «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ կետի և ՀՀ կառավարության 25․02․2021թ․ N 252-Լ որոշմամբ հաստատված Կառավարության աշխատակարգի 78-րդ կետի պահանջներով, նշել նաև Նախագծի վավերապայմանները։  
	Ընդունվել է։
Առաջարկվող փոփոխությունն իրականացվել է։


	Հիմնավորման 1-ին բաժնում հստակեցնել, թե պիլոտային կարգի կիրառման արդյունքում կոնկրետ ինչ խնդիրներ են արձանագրվել, որպեսզի նախագծով առաջարկվող փոփոխությունների անհրաժեշտությունը լինի առավել փաստարկված։
	Չի ընդունվել։
Պիլոտային կարգի կիրառման ընթացքում ի հայտ եկած խնդիրները ներկայացված են Նախագծի հիմնավորման «Առաջարկվող կարգավորման բնույթը» բաժնում։

	Հիմնավորման մեջ ներկայացնել նաև 20–40 տոկոս կշիռների սահմանաչափերի ընտրության պատճառաբանությունը, քանի որ նախագծում նշվում է առաջնահերթությունների կարևորության տարբերակման անհրաժեշտությունը, սակայն չի պարզաբանվում՝ ինչ մեթոդաբանությամբ է ընտրվել տվյալ միջակայքը։
	Ընդունվել է։
Նախագծով սահմանվել է, որ առաջնահերթություններին տրված կշիռների հանրագումարը պետք է հավասար լինի 100%-ի՝ առանց առաջնահերթ առանձին ուղղությունների համար տոկոսային միջակայք սահմանելու։

	Նախագծով նախատեսվող փոփոխությունների համատեքստում առաջարկում ենք փոփոխություններ կատարել նաև ՀՀ կառավարության 27.11.2025թ. N1712-Ն որոշման N1 հավելվածի 16-րդ և 17-րդ կետերում: Մասնավորապես.
- 16-րդ կետում անհրաժեշտ է հստակեցնել, թե արդյոք տվյալ մարմնի խրախուսման ֆոնդից ղեկավար պաշտոն չզբաղեցնող անձնակազմին պարգևատրելու (խրախուսման ֆոնդի մինչև 20 տոկոսի չափով) դեպքում կրթության նպատակով նույնպես պետք է նախատեսվի 10 տոկոս հատկացում, նկատի ունենալով այն փաստը, որ նման դեպքերում սովորաբար բաշխման համար նախատեսվող գումարները համեմատաբար փոքր են, և դրանցից 10 տոկոսի չափով հատկացումը կարող է բավարար չլինել լիարժեք կրթական ծախսեր իրականացնելու համար։ 
- 17-րդ կետում հստակեցման կարիք ունի թե «անձին տրված պարգևավճարի 10 տոկոսը» արտահայտությունը վերաբերելի է անվանական (հաշվարկային) գումարին, թե հարկերի պահումից հետո փաստացի վճարվող (զուտ) գումարին։ Բացի այդ վերոնշյալ կետում նպատակահարմար է կրթության նպատակով ծախսվող միջոցների շրջանակում ներառել նաև աշխատակցի մասնագիտական գործունեությանն առնչվող մասնագիտական գրականության ձեռքբերումը։ Գտնում ենք, որ սա հանդիսանում է մասնագիտական որակավորման բարձրացման և ինքնակրթության անբաժանելի մաս, որը կնպաստի աշխատակիցների գիտելիքների շարունակական զարգացմանը։
	Ընդունվել է մասնակի։
Որոշման N1 հավելվածի 17-րդ կետը կիրառելի է խրախուսման արժանացած բոլոր, այդ թվում՝ ղեկավար պաշտոն չզբաղեցնող աշխատակիցների նկատմամբ։
Միևնույն ժամանակ, Նախագծով հստակեցվել է, որ պարգևավճարի 10 տոկոսի հաշվարկը կատարվում է հարկումից հետո աշխատակցին տրված գումարի նկատմամբ, ինչպես նաև որպես կրթության նպատակով նախատեսված ծախսերի հնարավոր ուղղություն առանձնացվել է գրքերի և գիտակրթական նյութերի ձեռքբերումը։

	Առաջարկում ենք ՀՀ կառավարության 27.11.2025թ. N 1712-Ն որոշման N 2 հավելվածում Պետական կառավարման համակարգի առանձին մարմինների ցանկը լրացնել նոր 17-րդ կետով․
«17․ ՀՀ մարզպետների աշխատակազմեր»։ 
	Չի ընդունվել։
Պիլոտային կարգի կիրառման ներկա փուլում որպես պետական կառավարման համակարգի առանձին մարմիններ սահմանվել են   07.11.2025թ. N 1712-Ն որոշման N 2 հավելվածում նշված մարմինները, իսկ մարզպետների աշխատակազմերի ներառումը պիլոտային կարգում նախատեսված է  N 1712-Ն որոշման N 1 հավելվածի 13-րդ կետով։

	12․ Ֆինանսների նախարարություն
	10/03/2026թ․։

	
	N 1/11-4/6027-2026

	Ի կատարումն Փոխվարչապետի սույն թվականի մարտի 5–ի N 03.1/03.65/6882-2026 հանձնարարականի՝ ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2025 թվականի նոյեմբերի 27-ի N 1712-Լ որոշման մեջ լրացումներ և փոփոխություններ կատարելու մասին» Կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է ի գիտություն։


	ԿԱՌԱՎԱՐՈՒԹՅԱՆԸ ԵՆԹԱԿԱ ՄԱՐՄԻՆՆԵՐ

	13․ Կադաստրի կոմիտե
	11/03/2026թ․

	
	№ ՍԹ/4694-2026

	Ի կատարումն ՀՀ փոխվարչապետ Տիգրան Խաչատրյանի 2026 թվականի մարտի 5-ի N 03.1/03.65/6882-2026 հանձնարարականի` հայտնում ենք, որ «Հայաստանի Հանրապետության կառավարության 2025 թվականի նոյեմբերի 27-ի N 1712-Լ որոշման մեջ լրացումներ և փոփոխություններ կատարելու մասին» 
ՀՀ կառավարության որոշման նախագծի վերաբերյալ առաջարկություններ չունենք:
	Ընդունվել է ի գիտություն։


	14․ Պետական եկամուտների կոմիտե
	10/03/2026թ․։

	
	N 06/3-2/15129-2026

	«Հայաստանի Հանրապետության կառավարության 2025 թվականի նոյեմբերի 27-ի N 1712-Լ որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ չունենք: 
	Ընդունվել է ի գիտություն։


	15․ Քաղաքաշինության կոմիտե
	10/03/2026թ․

	
	№ 01/18.2/3764-2026

	«Հայաստանի Հանրապետության կառավարության 2025 թվականի նոյեմբերի 27-ի N1712-Լ որոշման մեջ լրացումներ և փոփոխություններ կատարելու մասին»                     ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն առաջարկություններ չունի։  
	Ընդունվել է ի գիտություն։


	16․ Վարչապետի աշխատակազմ 
	09/03/2026թ․։

	
	Կարծիքը ներկայացվել է էլեկտրոնային փոստի միջոցով։

	Նախագծի 1-ին կետի 1-ին ենթակետի «ա» պարբերությամբ գործող որոշման N 1 հավելվածի 5-րդ կետում առաջարկվում է նախատեսել առաջնահերթ ուղղություններին, ըստ դրանց կարևորության և պահանջվող ջանքերի, կշիռներ տալու հնարավորության, որի համաձայն՝ առաջնահերթություններին տրված կշիռների հանրագումարը պետք է հավասար լինի 100%-ի։ Ընդ որում՝ յուրաքանչյուր ուղղության կշիռը չի կարող գերազանցել 40%-ը կամ պակաս լինել 20%-ից։ Վերոնշյալի կապակցությամբ, սակայն, հարկ է նկատել, որ առաջարկվող կարգավորումների պայմաններում ստացվում է, որ  առաջնահերթությունների քանակը չի կարող գերազանցել 5-ը, մինչդեռ առաջնահերթ ուղղությունների քանակի վերաբերյալ առավելագույն կամ նվազագույն որևէ շեմ ունենալու պարտադիր պահանջ չկա: Կամ, որպես օրինակ` երկու առաջնահերթ ուղղություն ներկայացվելու դեպքում՝ առավելագույն կշիռների դեպքում կստացվի 80%:
	Ընդունվել է։ 
Նախագծով սահմանվել է, որ առաջնահերթություններին տրված կշիռների հանրագումարը պետք է հավասար լինի 100%-ի՝ առանց առաջնահերթ առանձին ուղղությունների համար տոկոսային միջակայք սահմանելու։


	Առաջարկում ենք վերանայել գործող որոշման N 1 հավելվածի 12-րդ կետի «պարգևավճարների հաշվարկման գործակիցները» եզրույթը, քանի որ ձևակերպումից հետևում է, որ խոսքը վերաբերում է ղեկավար պաշտոններին տրվող պարգևավճարների գործակիցներին, մինչդեռ կիրառման պրակտիկայում և դրա մեկնաբանությամբ (Կառավարության 2025 թվականի N 1763-Ն որոշում) դրանք ոչ թե պարգևավճարների հաշվարկման գործակիցներն են, այլ  կառավարման մարմնի խրախուսման ֆոնդի մեծությունը հաշվարկելու համար հիմք հանդիսացող պաշտոնների յուրաքանչյուր խմբի գործակիցներն են: Այս ձևակերպումը պարգևավճար ստացողների մոտ ձևավորում է կայուն ակնկալիք պարգևավճարի չափի մասով, այնինչ՝ այդ չափը կարող է փոփոխվել պարգևավճար տալու որոշում կայացնողի (նշանակողի) հայեցողությամբ: Ուստի առաջարկում ենք վերանայել ձևակերպումը տարընկալումներից խուսափելու համար:
	Ընդունվել է։

